
  
  

विश्वस्तरीय बनेगा बिहार का मुज़फ्फरपुर रेलवे जंक्शन

चर्चा में क्यों?
12 मार्च, 2023 को रेल भूमि विकास प्राधिकरण के संयुक्त महाप्रबंधक पी.आर. सिंह ने बताया कि राज्य की राजधानी पटना के बाद प्रमुख शहर मुज़फ्फरपुर
स्थित रेलवे जंक्शन को विश्वस्तरीय बनाया जाएगा।

प्रमुख बिंदु 
रेल भूमि विकास प्राधिकरण के संयुक्त महाप्रबंधक पी.आर. सिंह ने बताया कि मुज़फ्फरपुर रेलवे जंक्शन को विश्वस्तरीय बनाने का यह काम दो फेज
में किया जाएगा। प्रथम फेज का काम 2024 में पूरा कर लिया जाएगा।
उन्होंने बताया कि स्मार्ट सिटी मुज़फ्फरपुर के रेलवे जंक्शन पर यात्रियों की सुविधा के लिये सभी प्रकार की आधुनिक सेवाएँ बहाल की जाएंगी।
यात्री सुरक्षा का खास ख्याल रखा जाएगा। रेलवे जंक्शन पर एयरपोर्ट जैसी सुविधाएँ होंगी। मुज़फ्फरपुर जंक्शन उत्तर बिहार का सबसे बेहतरीन
जंक्शन बनेगा।
जानकारी के मुताबिक इसमें मल्टी स्टोरी पार्क़िग, एयर कॉनकोर्स, कंबाइंड टर्मिनल के अलावा प्रवेश व निकास वाले यात्रियों के लिये अलग-अलग
भवन बनकर तैयार हो जाएंगे।
वहीं द्वितीय फेज़ के तहत सितंबर 2025 तक परियोजना पूरी हो जाएगी। इससे मुज़फ्फरपुर जंक्शन नए लुक में नज़र आएगा। 
संयुक्त महाप्रबंधक ने बताया कि स्टेशन के विकास पर कुल 446 करोड़ रुपए खर्च किये जाएंगे। एयरपोर्ट की तरह जंक्शन पर यात्री सुविधाओं को
विकसित किया जाएगा। इसके लिये एलिवेटेड सड़क, एस्कलेटर, लिफ्ट, टिकट व इंजीनियरिंग टर्मिनल और मार्केट कॉम्प्लेक्स का निर्माण होगा। 

